
কবিতাকুসুমাঞ্জলি।
৫১



অস্তোন্মুখ সূর্য্য।





হে তপন! কোথা বল সে তেজ তোমার?

প্রকাশিত কর যাহে অখিল সংসার।

সে তাপ নাহিক তব সে উদয় নাই,

ক্ষণে ক্ষণে তেজঃ ক্ষয় দেখিবারে পাই।

কেন হলে ওহে তানু! শান্ত-দরশন?

কেন হে কিরণজাল জড়ালে এখন?

কেন অধোভাগে ক্রমে করিছ গমন?

কেন বা হইলে তুমি লোহিতবরণ?

রঞ্জিত হইল সব রাঙ্গারূপে তব,

আবিরে লোহিত যেন হইয়াছে ভব।

সহসা পশ্চিমে যদি করি নিরীক্ষণ,

বোধ হয়, দাবানলে জ্বলিছে কানন।
চেয়ে দেখ দিবাকর! তব রিপু তমঃ,

ভয়ঙ্করবেশে আসে করিতে আক্রম।

পূর্ব্বরাজ্য অধিকার করিতেছে ক্রমে,

রাখিবে কেমনে তুমি এ হীন বিক্রমে।

উপকারী মিত্র বলে মন্ত্রণা দিতেছি,

রাখ বা না রাখ কথা, তবু বলিতেছি

